
Pou Piblikasyon Imedyat: 15 mar 2013 

GOUVÈNÈ CUOMO ANONSE RANBOUSMAN FEDERAL POU VILAJ STONY POINT POU DEPANS AKÒZ SIPÈ-

OURAGAN SANDY 

 

Gouvènè Cuomo Mande Plis Pase $100.000 Dola nan Fon ki Apwouve pou FEMA pou Stony Point pou 

Depans Netwayaj akòz Sipè-Ouragan Sandy 

 

Jodi a, Gouvènè Andrew M. Cuomo te anonse Eta New York bay $140.333 dola pou Vilaj Stony Point nan 

Konte Rockland pou ranbousman depans Ti Vil la fè apre konsekans Sipè-Ouragan Sandy. Vilaj Stony Point 

te netwaye wout pou veyikil ijans yo, yo te mete barikad epitou yo te mete pano jan li te nesesè pou piblik 

la akòz blakawout yo. Vilaj la te itilize sak sab tou pou pwoteje bilding yo kont inondasyon. Repons lan te 

gen ladan Lapolis, Anplwaye EOC, Depatman Otowout, Depatman Pak ak Depatman Dlo Ize.  

 

Gouvènè Cuomo di konsa, “Li enpòtan anpil pou nou jwenn lajan ranbousman federal sa a pou sipòte zòn 

tankou Vilaj Stony Point ki te gen defi konsekans Sandy. Administrasyon mwen an ap travay san pran souf 

pou asire fon Asistans Piblik FEMA sa yo retounen dirèkteman nan kominote ki te fouye fon nan bidjè yo 

pou reponn jan yo te kapab nan ouragan an. Mwen kontan anpil poutèt mwen kapab retounen lajan sa a 

nan vilaj la epi poutèt mwen ede yo kontinye efò reparasyon jeneral yo.” 

 

Senatè Bill Larkin di konsa, “Mwen bat bravo pou Gouvènè Cuomo poutèt li fè ranbousman federal sa a vin 

yon priyorite pou Vilaj Stony Point. Pa t janm gen efò konsa anvan pou repons apre Sipè-Ouragan Sandy, 

epi finansman sa a pral pèmèt vilaj la retounen nan aktivite li sou plan finansye pandan nou konnen Eta 

New York pa bliye kokennchenn efò sou non sitwayen li yo ak sekouris ijans ki te travay san pran souf 

pandan ak apre ouragan an.” 

 

Manm Asanble James Skoufis di konsa, “Sipè-Ouragan Sandy non sèlman te kite anpil dega apre pasaj li 

nan Ba Mar ak sou River Road ak Grassy Point Road, men tou li te lakòz yon efò rekonstwiksyon ki koute 

anpil lajan. Mwen di Gouvènè Cuomo mèsi poutèt li retounen finansman sa a ki trè nesesè a nan Stony 

Point. Sitwayen ak biznis zòn nan te jwenn okazyon an apre Ouragan Sandy te frape men depans netwayaj 

la te mete plis presyon finansye sou vilaj la. Finansman sa a prale lwen pou ede kominote a kontinye 

rebati.” 

Manm Komisyon Divizyon Sekirite Teritwa ak Sèvis Ijans Eta New York, Jerome M. Hauer, di konsa, 

“Reparasyon kominote ki domaje nan Sipè-Ouragan Sandy se pi gwo priyorite depatman an nou, epi fon 

ranbousman pou Asistans Piblik sa yo ap ede chak kominote afekte yo jwenn zafè fiskal yo ankò.” 

 

Lajan federal sa yo bay la se pati ranbousman k ap kontinye epi yo prevwa pou pidevan eta a pral 

administre ak peye pou minisipalite ki afekte yo. Minisipalite yo resevwa ranbousman an dapre plizyè 

kalite pwojè ki gen ladan konstwiksyon ak demolisyon, ranmasaj sab ak debri pyebwa, aktivasyon EOC, 

deplasman, enspeksyon, ak reparasyon ak restorasyon IT pou ijans epi pwogram Abri ak Enèji Debaz 

Pwovizwa (STEP). Eta a ap kontinye fè peman ranbousman sa yo lè FEMA afekte fon an.  

